
AGIS VILLAVERDE, Marcelino: Anatomia do pensar: O discurso filosdfico. Vol. II: Historia da interpretacion filosdfica, Vigo, Galaxia, 2022, 900p.

O segundo volume de Anatomia do pensar de Marcelino Agis Villaverde, catedratico de
Filosofia da USC, conforma o que mais se poderia asemellar a unha Enciclopedia de Diderot e
d’Alembert sobre o discurso filoso6fico. En palabras do profesor Acilio da Silva (Universidade
do Minho) unha “Suma filoséfica” que, sen dubida, s6 é posible realizar tras unha vida enteira
dedicada ao estudo da filosofia (en termos globais). Sorprende a gran cantidade de citas e a
transversalidade tematica do autor, pois non é un estudo hermenéutico dedicado unicamente
4 hermenéutica, senén que estd gran parte da historia da filosofia occidental recollida
nas suas paxinas. O niumero de referencias, partindo dos grandes métodos epistemoloxicos
(Platén, Descartes, Kant, Husserl), citando con cofiecemento de causa mesmo os traballos de
filosofia analitica mais complexos (o Tractatus logico-philosophicus de Wittgenstein e demais
escritos de filosofia da linguaxe e da ciencia) ata chegar ao postmodernismo e mesmo as
hermenéuticas actuais en Espafia, Portugal e América do Sur, sé é posible ao tratarse dun
traballo dirixido por un gran esforzo interpretativo.

Quizais, o método seguido por Marcelino Agis foi o que utilizaba o seu mestre Paul
Ricoeur, segundo o cal o autor anotaba e referenciaba todas e cada unha das frases e textos
que lle chamaban a atencién nas obras que tifia ido lendo desde mozo para logo poder
utilizalas na propia confeccién do seu corpus hermenéutico. O caso é que, fose como for,
a cantidade de lecturas as que se fai referencia en Anatomia do pensar vol. 2 superan as
que o lector se espera dunha “anatomia” da historia do pensamento filoséfico en toda a sda
globalidade.

Pero ademais de citar e analizar todas as lecturas que se referencian na obra, o autor
tamén expdn, de forma directa ou de forma tanxencial, preguntas de grande calado para a
construcion da filosofia. Dalgunha forma, o que Marcelino Agis atende é un conflito, o conflito
entre unha realidade caédtica e, no plano humano, mesmo violenta en moitas ocasions, e o
intento desesperado do discurso por darlle unha orde e un sentido, e sometela. Despois de
presentar parte desas preguntas filosoficas fundamentais no volume 1, o volume 2 mostra
como a conceptualizacidn, recepcién e interpretacion de ideas a través da escritura acaban por
integrar un discurso global repleto de diferentes estilos e multiplicidade de perspectivas que
rematan por constituir a filosofia como disciplina independente e especializada tal e como a
cofiecemos hoxe. Desde “a interpretacion filosofica na Cultura Grega” (cap. IlI), pasando por “a
interpretacion textual na Idade Media” (cap IV) ata o advento da interpretacién moderna e a
hermenéutica contemporanea, non atopamos unha soa descontinuidade que nos leve a pensar
que o autor non estudou con minuciosidade todos e cada un dos momentos que constitien a
historia do pensamento.

A filosofia, neste senso, non aparece como un saber acumulativo, senén como un saber
discursivo: un xogo dialéctico que achega & “verdade obxectiva” pola sia mesma producion.
A mera menciéon da palabra filosofia avivaa como un saber que se problematiza a si mesmo
e que é inherente ao ser humano; mesmo falar do “fin da filosofia” é, ata certo punto, facer
filosofia; de ai a imposibilidade de erradicar o seu discurso por completo. Marcelino Agis,
neste sentido, céntrase no devir da filosofia como producién do pensamento humano, pero
tamén focaliza a sta analitica no individuo que produce “unha filosofia”, é dicir, no fil6sofo. O
autor expon, asi, algo que poucas veces acentuouse & hora de falar do filésofo e a sua filosofia:
Hai unha praxe en toda producion filoséfica, o filosofo non s6 pretende o cofiecemento polo
saber en si, sendn que o fai como medio para impofier a siia razén a través da argumentacion.
A filosofia, polo tanto, non s6 é unha disciplina de formulacién tedrica, sen6n que sempre vai
acompafiada dunha praxe que busca, en Ultima instancia, integrar a razén onde non a hai.

Non debe, ademais, pasarse por alto que a focalizacién que realiza Marcelino Agis no
individuo que fai filosofia, destacando os nomes e obras de todos aqueles filésofos que tivo

a ben estudar, fosen ou non pertencentes a determinadas disciplinas filoséficas, xeracions, ou
correntes, é unha forma de sublifiar o caracter creativo da filosofia. A filosofia require dunha
reflexion persoal e dun estilo individual de producién, por iso é polo que a stia confeccion
é constitutivamente artistica. O acto de filosofar, neste senso, é un dos actos creativos por
antonomasia, xa que é un proceso polo cal a liberdade humana actia sobre a natureza para
darlle un contido novo.

Sendo asi, pddese concluir que a obra Anatomia do pensar Vol 2, ademais de realizar unha
vision panoramica da filosofia occidental, busca xerar tamén reflexiéns profundas sobre a
concepcién da producidn filoséfica e o papel do filésofo no mundo. Utilizando unha linguaxe
moi depurada e didactica, o autor logra introducir con precisién ao lector nos aspectos mais
complexos do pensar filoséfico, entre eles, a pregunta polo seu propio “ser”. Nun extenso
volume, o texto camifia desde a chegada dunha filosofia antropoléxica na Grecia Clasica, ata
a hermenéutica dos nosos coetaneos espafiois, portugueses e suramericanos. E todo isto sen
que poidan percibirse desaxustes ou incoherencias no discurso, froito, probablemente, da
transversalidade do autor e a sda capacidade para sintetizar ideas de moi dificil tratamento.
Con Anatomia do pensar vol. 2 consegue un chegar asi a comprender como se constrie o
pensamento filos6fico e como é a “filosoffa”. Ao lector tdcalle decidir agora como sera a
filosofia do mafia despois de cofiecer esta ampla visién do discurso filos6fico como base do
pensar.

